
Orde do 1 de agosto de 2003 pola que
se define a explotacion agropecuaria
familiar e tradicional para os efectos do
indicado na Let 9/2002, do 30 de decem-
bro, de ordenacién urbanistica e protec-
cién do medio rural de Galicia.

A exposicién de motivos da Lei 9/2002, do 30
de decembro, de ordenacién urbanistica e proteccion
do medio rural de Galicia, publicada no DOG do
31 decembro de 2002 e que entrou en vigor o 1
de xaneiro de 2003, fai constancia da excepciona-
lidade das terras, eminentemente fértiles e con voca-
ci6n agricola, gandeira e forestal da Comunidade
Auténoma de Galicia.

Asi mesmo, na stia disposicién transitoria décimo
primeira, establece un réxime transitorio para o caso
de que as explotaciéns agricolas e gandeiras que,
como consecuencia da aplicacién da lei, ficasen féra
de ordenacién. Nestes casos poderanse autorizar
obras de rehabilitacién, conservacién, adecentamen-
to, mellora, reforma e mesmo ampliacién ata un médxi-
mo do 10% da stia capacidade ou superficie. Este
limite poderase incrementar ata o 50% cando as
explotaciéns non excedesen no momento da entrada
en vigor desta lei, do tipo familiar e tradicional que
se determine pola consellerfa competente en materia
de agricultura.

Nesta mesma disposicién a lei establece que lle
corresponde 4 conselleria competente en materia de
agricultura a definicién da explotacién familiar e
tradicional.

A vista do anterior e co obxecto de dar cumpri-
mento 6 establecido na Lei 9/2002, do 30 de decem-
bro, de ordenacién urbanistica e proteccién do medio
rural de Galicia, cémpre que a Conselleria de Poli-
tica Agroalimentaria e Desenvolvemento Rural
determine a definicién de explotacién agropecuaria
de tipo familiar ou tradicional.

No proceso de elaboracién da presente orde, o
proxecto foi sometido a consulta das organizaciéns
profesionais agrarias, das cdmaras agrarias e da
Federacion Galega de Municipios e Provincias.

En consecuencia, de acordo co disposto no artigo
30.1.3 do Estatuto de autonomia de Galicia e no
uso das facultades que me confire a Lei 1/1983,
do 22 de febreiro, reguladora da Xunta e do seu
presidente, modificada pola Lei 11/1988, e no
Decreto 50/2002, do 14 de febreiro,

DISPONO:

Artigo tnico.-Para os efectos do indicado no arti-
culo 28.g e na disposicién transitoria décimo pri-
meira da Lei 9/2002, entenderase por explotacién
agropecuaria de tipo familiar e tradicional aquelas
explotaciéns que cumpran os seguintes requisitos:

1° Que a man de obra allea non supere o 50%
da man de obra total da explotacién, medida, en
calquera caso, como unidades de traballo agrario

(UTA), tal como as define a Lei 19/1995, do 4 de
xullo, de modernizacién de explotaciéns agrarias,
no seu artigo 2.10°: «é o traballo efectuado por unha
persoa dedicada a tempo completo durante un ano
4 actividade agraria».

Para determina-la man de obra existente nunha
explotacién, teranse en conta os seguintes criterios:

A) Cando o titular sexa persoa fisica, a achega
de man de obra acreditarase, segundo os casos, do
xeito seguinte:

1. A man de obra familiar do titular, cotitular e
familiares que estean afiliados 4 Seguridade Social,
co informe de vida laboral de cada un deles.

2. A man de obra familiar do titular da explotacién,
ata o segundo grao inclusive, por consanguinidade
ou afinidade e, se é o caso, por adopcién, que con-
vivan no seu fogar e estean 6 seu cargo, que, estando
ocupados na sta explotacién, non tefian a obriga
de afiliarse 6 correspondente réxime da Seguridade
Social, poderd estimarse ata un méximo de 0,5 uni-
dades de traballo agrario polo primeiro traballador
e 0,25 unidades por cada un dos restantes membros.
Esta circunstancia acreditarase mediante declara-
ci6n xurada do titular solicitante ou por calquera
outra forma admitida en dereito, acompafiada da
copia do DNI de cada un dos familiares, dun informe
de vida laboral e do correspondente xustificante de
que a persoa ou persoas 4s que se refire a declaracion
estdn 6 seu cargo como beneficiario na Seguridade
Social e tamén na declaracién do IRPF.

3. A man de obra asalariada acreditarase docu-
mentalmente con base na cotizacién 4 Seguridade
Social.

B) Cando o titular sexa persoa xuridica, compu-
tarase unicamente a man de obra achegada polos
socios e asalariados non socios, acreditada mediante
a correspondente cotizacién 4 Seguridade Social.
Esta circunstancia xustificarase mediante documen-
to de ingreso no Tesouro das retenciéns do IRPF
practicadas 6s asalariados, as{ como cos xustifican-
tes de pagamento ou boletins TC1-TC2 dos tres dlti-
mos meses cotizados no réxime da Seguridade Social
que corresponda, segundo a normativa que sexa de
aplicacién, dos socios e asalariados non socios que
traballen na explotacién.

C) No caso de que o titular da explotacién sexa
unha comunidade de bens, utilizaranse os mesmos
criterios que para o caso de que o titular sexa unha
persoa fisica, mencionados na alinea A).

2° As persoas fisicas, titulares das explotaciéns,
deberdn residir no termo municipal onde radiquen
as mesmas ou nalgin dos concellos limitrofes.

Disposicions derradeiras

Primeira.-Faciltase o director xeral de Produccién
e Sanidade Agropecuaria para dicta-las instrucciéns
precisas para o desenvolvemento e execucién desta
orde.

Segunda.-Esta orde entrard en vigor o dia da sia
publicacién no Diario Oficial de Galicia.

Santiago de Compostela, 1 de agosto de 2003.

Juan Miguel Diz Guedes
Conselleiro de Politica Agroalimentaria
e Desenvolvemento Rural



